
KABATIRAN SA KALIGTASAN SA PAGBABAHA  
Ipinagmamalaki ng FEMA ang pakikipagtulungan sa National 
Oceanic and Atmospheric Administration (NOAA) at National 
Weather Service (NWS) para ipakita ang mga panganib ng 
pagbabaha sa buong bansa at magbigay ng mahalagang 
impormasyon tungkol sa mga hakbang na magagawa mo para 
maprotektahan ang iyong sarili at iyong pamilya.  
 
Ang Pagbabaha ay ang pinakamadalas na panganib mula sa 
matinding lagay ng panahon at pinakamagastos na natural na 
kalamidad na hinaharap ng bansa. Nobenta porsiyento ng lahat 
na natural na kalamidad sa U.S. ay may kasamang pagbabaha.  
 
 
 

 
 

 

 

 

 

 
 
 
 

ALAMIN ANG PANGANIB SA IYO 
May ilang bagay na maaari mong gawin bago, habang at  
pagkatapos ng pagbaha para mabawasan ang panganib sa  
iyo. Bumisita sa  www.ready.gov/floodawareness  para  
madagdagan ang nalalaman.  

BAGO MAGBAHA... 
1. Alamin ang mga payong pangkaligtasan at bumuo ng  
pang-emergency na supply kit. Bumisita sa www.ready.gov 
para sa lista ng supply na pangkalamidad at o sa 
www.weather.gov/floodsafety para sa mga payong 
pangkaligtasan sa pagbaha at impormasyon mula sa  
National Weather Service.  
 
2. Magkaroon ng nakahandang planong pang-emergency ng 
pamilya. Magplano at mag-ensayo ng paglikas kapag may baha 
mula sa tahanan, sa opisina at paaralan na nasa mataas na lupa.  
 
3. Ilipat ang mahahalagang bagay at papeles sa ligtas na lugar. 
Itago ang mga iniingatan mong bagay sa lugar na hindi sila 
masisira. 

HABANG NAGBABAHA... 
1. Magtungo sa mataas na lupa. Lumikas mula sa mga lugar na 
nagbabaha, kabilang na an gmga lugar na palusong, 
mabababa, mga canyon, mga wash, atbp.  
 
2. Iwasan ang mga lugar na nagbabaha na, lalo na kung 
mabilis ang daloy ng tubig. Huwag tangkain na tumawid sa  

mga umaagos na tubig. Anim na pulgadang tubig lamang ay 
mabubuwal ka na mula sa pagkakatayo.  
 
3. Huwag kailanman magmaneho patawid sa mga bahang 
kalsada. Maaaring wala na ang kalye sa ilalim ng baha at 
dalawang talampakang tubig lamang ay sapat na para tangayin 
ang isang SUV.  

PAGHUPA NG BAHA... 
1. Alamin kung may nasira. Siyasatin kung may sira sa 
istraktura bago muling pumasok sa iyong bahay. Kung may 
hinala kang nasira ang linya ng tubig, gas, kuryente, makipag-
ugnayan sa mga kinauukulan.  
 
2. Alisin agad ang mga bagay na nabasa. Basang carpet, 
muwebles, higaan at iba pang bagay na nag-iimbak ng tubig 
ay maaaring magkaroon ng mold sa loob ng 24 hanggang 48 
oras. Kung may mold na mabuo, itapon ang mga ito.  
 
3. Patuyuin nang husto ang loob ng gusali. Mapapakinabangan 
ang mga nabibitbit na dehumidifier, at maaaring saklaw ng 
iyong seguro ang singil sa paupa ng mga ito. Maaari rin 
gamitin ang air conditioner para simulan ang pagpapatuyo.  
 
4. Linisin at i-disinfect ang lahat ng nabasa sa baha o putik. 
Itapon ang pagkain na nabasa ng baha at pakuluan ang tubig 
inumin hanggang sa ideklara ng mga awtoridad na ligtas nang 
inumin ang tubig.  

I-FILE A NG IYONG PAGHAHABOL PARA SA 
SEGU RO SA PAGBABAHA  
 

• Kapag naghahain ng iyong paghahabol, tiyakin na ibigay ang: 
pangalan ng iyong kompanya ng seguro, ang iyong policy number 
at numero ng telepono o e-mail address na magagamit para 
kontakin ka.  

• Kunan ng litrato ang anumang tubig sa bahay at nasirang personal 
na ari-arian. Kailangan ng mga adjuster ng katibayan ng nasira at 
mga nasirang kagamitan para maihanda ang pagtatasa para sa iyong 
pagpapaayos.  

• Ilista ang lahat ng nasira o nawalang bagay at isama ang kanilang 
edad at halaga kung maaari.  

• Bumisita sa www.floodsmart.gov para matutunan ang higit pa 
tungkol sa mga paghahandang pangkaligtasan, mga panganib ng 
pagbabaha, at mga opsiyon sa seguro sa pagbabaha. 

